
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৬
রূপসী বোম্বেটে



সেখানে কেহ বাস করে। অট্টালিকার বহিঃদ্বার রুদ্ধ ছিল; মিঃ ব্লেক সেই দ্বারে মৃদু করাঘাত করিলেন।

 তিন বার আঘাতের পর একজন লোক ভিতর হইতে জিজ্ঞাসা করিল, “দরজায় কে ঘা দিতেছে?”

 মিঃ ব্লেক নিম্নস্বরে বলিলেন, “যাহার ভিতরে যাইবার আবশ্যক?”

 প্রশ্নকারী জিজ্ঞাসা করিল, “আপনি কি জানেন না সাঙ্কেতিক শব্দ বলিতে না পারিলে এখানে প্রবেশ করিতে দেওয়া হয় না?”

 মিঃ ব্লেক বলিলেন, “জানি।”

 প্রশ্নকারী বলিল, “কি শব্দ বলুন।”

 মিঃ ব্লেক বলিলেন, “টোডোস্।”

 প্রশ্নকারী সন্তর্পণে দ্বার খুলিয়া বলিল, “ভিতরে আসুন।”

 মিঃ ব্লেক এই সাঙ্কেতিক শব্দটি কিরূপে জানিতে পারিলেন, তাহা জানিবার জন্য পাঠকের কৌতুহল হইতে পারে।

 আমরা পূর্ব্বেই বলিয়াছি, মিঃ ব্লেক কার্যোপলক্ষে কয়েকবার সাল্ভেরিটা-রাজধানী পোর্টো কষ্টায় গমন করিয়াছিলেন; এই জন্য এই স্থানের পথ ঘাট সমস্তই তাঁহার সুপরিজ্ঞাত ছিল। সেই সময় সিনর মার্টিনা (এখন যিনি অস্থায়ী ভাবে এই রাজ্যের কর্তৃত্ব লাভ করিয়াছেন) বিপ্লববাদীগণের অধিনায়ক ছিলেন; সিনর মার্টিনার জীবন এক সময় বিপন্ন হইয়া উঠিলে মিঃ ব্লেকের সাহায্যেই তাঁহার প্রাণরক্ষা হয়। এই জন্য সিনর মার্টিনা মিঃ ব্লেকের নিকট কৃতজ্ঞ ছিলেন।

 কিন্তু মিঃ ব্লেককেও সে সময় অল্প বিপদে পড়তে হয় নাই; তিনি সাল্ভেরিটার রাজধানীতে উপস্থিত হইয়া কার্যসিদ্ধির জন্য ছদ্মবেশে বিদ্রোহী দলে যোগদান করিয়াছিলেন। ভূগর্ভে বিদ্রোহীগণের

		 এই পাতা শেষ সম্পাদিত হয়েছে ১৯:৪৫টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

